
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓄᓇᕗᒻᒥ ᒐᕙᒪᒃᑯᑦ ᓄᓇᕗᒻᒥ ᑎᒥᖁᑖ. ᐊᐅᓚᑎᑦᑎᓂᒃᑯᑦ 25−ᓂᑦ 
ᐃᓄᑑᔾᔨᓪᓗᑎᒃ ᐅᖅᓱᐊᓗᒃᑯᑦ ᐊᐅᓚᐅᓯᕆᕕᓐᓂᑦ, ᐆᒻᒪᖅᑯᑎᓕᕆᔨᒃᑯᑦ ᐱᖃᕐᑎᑦᑎᔪᑑᕗᑦ ᑕᒫᓂᖃᐃ 15,000 
ᐱᔨᑦᑎᖅᑐᑎᑦ ᓄᓇᕗᒻᒥ.  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᓇᔪᒪᖕᒪᑕ ᐊᐅᓚᑦᑎᓕᕐᓗᑎᒃᓗ ᓄᑖᒥ ᐊᐅᓚᐅᑎᖃᕐᕕᖕᒥᑦ ᕼᐋᒻᒪᓚᒃᑯᓐᓄᑦ 
ᐅᖅᓱᖅᑑᒧᑦ ᕿᑎᖕᒥᐅᓂ ᓄᓇᕗᒻᒥᑦ (ᐱᓕᕆᐊᖅ). ᐅᖅᓱᖅᑑᖅ ᓄᓇᓕᐅᓪᓗᓂ ᐆᒻᒪᖅᑯᑎᑖᒃᑲᓐᓂᕆᐊᓕᑦ, 
ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᑖᓐᓇ ᐊᐅᓚᐅᑎᖃᕐᕕᑦ ᓴᓇᔭᐅᓚᐅᕐᓯᒪᖕᒪᑦ 1977−ᒥᑦ ᐅᖓᑖᓅᓕᕐᖢᓂᓗ 
ᐊᑐᕈᓐᓇᕐᓂᖓᓂᑦ. ᐊᐅᓚᐅᑎᖃᕐᕕᐊ ᓄᑕᐅᔪᓐᓃᖅᐸᓪᓕᐊᖕᒪᑦ ᐱᖁᑎᖏᓪᓗ ᓄᑕᐅᔪᓐᓃᖅᖢᑎᑦ, 
ᐊᔪᕐᓇᖅᓯᓛᖅᑐᖅ ᐋᖅᑭᐅᒪᑏᓐᓇᕋᓱᒡᓗᒍ ᐃᒡᓗᕐᔪᐊᖅ ᐆᒻᒪᖅᑯᑎᐅᓪᓗ ᓈᒻᒪᖕᓂᖏᑦ ᐊᑲᐅᙱᓕᐅᕈᑕᐅᓕᕋᔭᕐᒪᑕ. 
ᓈᒻᒪᒃᑐᓂᑦ ᐱᖁᑎᖃᙱᓪᓗᑎᒃ, ᐆᒻᒪᖅᑯᑎᓕᕆᔨᒃᑯᑦ ᐊᑐᖅᐸᒃᑐᖁᑎᖏᑦ ᐊᑦᑕᕐᓇᖅᑐᒦᑉᐳᑦ ᖃᒥᔾᔪᔾᔨᓐᓂᖅᐸᑕ. 

ᐅᓇ ᐊᕐᕌᒍᒐᓴᖕᓄᑦ ᐱᓕᕆᐊᖑᔪᒪᔪ ᐃᓚᖃᕐᓂᐊᕐᑐᖅ ᑎᓴᒪᓂ ᐊᐅᓚᐅᑎᓂᑦ ᐃᓪᓕᕆᔭᐅᓯᒪᓗᓂ 3,100 
ᑭᓗᐅᐊᖃᕈᓐᓇᕐᑐᓂᑦ, ᓴᓇᓯᒪᔪᖅ ᐊᕐᕌᒍᓄᑦ 40-ᓄᑦ ᐊᑐᕈᓐᓇᕐᓗᓂ ᐃᓚᓕᐅᔾᔨᓂᐊᕐᖢᑎᒃᓗ ᓄᑖᓂ ᐱᓕᕆᔾᔪᑎᓂᑦ 
ᐱᐅᓯᕚᓪᓕᖁᓪᓗᒋ ᐊᑐᕐᑕᐅᓂᖏᑦ, ᓈᒻᒪᖕᓂᖏ, ᐊᐅᓚᑕᐅᓂᖓ ᐊᑦᑕᕐᓇᙱᓪᓗᓂᓗ. ᓴᓇᔭᐅᓂᐊᕐᒥᔪᖅᑕᐅᖅ 
ᐅᖅᓲᓯᕝᕖᖕᓂ ᒪᕐᕉᖕᓂ 90,000 ᓖᑕ ᓇᐸᔪᑦ, ᐅᖅᓱᒧᓪᓗ ᒥᓪᓗᐊᕈᑎᖃᕐᕕᑦ. ᐊᒻᒪᓗᑦᑕᐅᖅ, ᐆᒻᒪᖅᑯᑎᓕᕆᔨᒃᑯᑦ 
ᐸᖕᓇᒃᓯᒪᔪᑦ ᓴᓇᓂᐊᕐᓗᑎᒃ ᓄᓇᓯᐅᑎᖃᕐᕕᖕᒥᑦ, ᐊᐅᓚᐅᑎᖃᕐᕕᒃ, ᓇᐹᕐᑐᒃᑯᕕᑦ ᐊᒻᒪᓗ ᐅᖅᓱᒧᑦ ᕿᓂᕐᑐᓄᓪᓗ 
ᖃᑦᑕᐅᔭᖃᕐᕕᒃ ᐃᒋᑦᑎᕕᒃᓗ ᐊᐃᑉᐸᖓᓂ ᑰᒃᕕᓕᖃᕐᓗᓂ. ᐃᓂᒃᓴᓕᐅᕐᑕᐅᓂᐊᕐᑐᑦ ᐃᖅᑲᓇᐃᔭᕐᑎᑦ 
ᑐᔪᕐᒥᕕᒃᓴᖏᓐᓂᑦ, ᐅᒥᐊᕐᔪᐊᒃᑰᕈᑎᑦ ᐴᑦ ᑐᒃᑯᐃᕕᐅᓗᑎᒃ, ᑭᖑᕝᕕᐅᑎᔪᒃᓴᒥᓪᓗ ᑐᐊᕕᖕᓇᖅᑐᒃᑯᑦ ᐊᐅᓚᐅᑎᑦ. 
ᓄᑖᙳᕆᐊᕆᐊᖃᓛᕐᑐᑦ ᓯᐊᒻᒪᒃᑎᕈᑎᑦ ᑲᓱᕐᓂᐊᕐᓗᒋᑦ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ. ᑕᑭᓂᓕᖕᒥᑦ 50-ᒦᑕᓂ 
ᐅᖅᓱᖕᒧᑦ ᓱᓪᓗᓕᐅᕐᓂᐊᕐᑐᑦ ᑲᓱᕐᓂᐊᕐᓗᓂ ᐅᖅᓱᐊᓗᒃᑯᕕᖕᒧᑦ ᐃᓂᖃᕐᑐᖅ ᑲᓇᖕᓇᖓᓂᑦ. ᓱᓪᓗᐊᓗᑦ ᓄᓇᐅᑉ 
ᖄᖓᓃᓐᓂᐊᕐᑐᖅ ᐃᓚᖓᓗ ᐊᑖᒎᕐᓗᓂ. ᓄᑖᖅ ᐊᐅᓚᐅᑎᖃᕐᕕᒃ ᐃᓚᓕᐅᔾᔨᔪᓐᓇᕐᓂᐊᖅᑐᖅ 
ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ. 

ᓄᑖᖅ ᓄᓇᑖᕆᔭᐅᔪᒪᔪ ᐊᖏᑎᒋᔪᖅ 10,110 ᑭᑉᐹᕆᒃᑐᖅ ᒦᑕᑦ ᐆᒃᑐᕋᖅᑕᐅᓯᒪᙱᑦᑐᒥ, ᑕᐃᔭᐅᓯᒪᙱᑦᑐᒥ 
ᕼᐋᒻᓚᑦᑯᑦ ᓄᓇᖁᑖᓂ ᓄᕗ ᐊᖅᑯᑖᓂ (ᐊᖅᑯᑦ R36) ᐊᒻᒪᓗ 50 ᒦᑕᑦ ᐱᖓᖕᓇᖓᓂ ᐅᖅᓱᐊᓗᖃᕐᕕᐅᑉ. 
ᐃᓂᑖᕆᔭᐅᔪᒪᔪᖅ ᐊᐅᓚᐅᑎᖃᕐᕕᖕᒧᑦ ᐋᖅᑭᒃᑕᐅᓚᐅᕐᓯᒪᕗᖅ ᕼᐋᒻᒪᓚᒃᑯᓐᓄᑦ ᓴᓇᕝᕕᐅᓛᕐᓗᓂ ᓄᓇᖓ. 
ᐃᓂᑖᖑᔪᒪᔪᑦ ᓴᖅᑭᑕᐅᓚᐅᕐᓯᒪᕗᖅ ᐊᖏᖅᑕᐅᓪᓗᓂᓗ ᕼᐋᒻᒪᓚᒃᑯᓐᓄᑦ ᐅᖅᓱᖅᑑᒥᑦ ᔫᓂ 1, 2021−ᒥᑦ. ᓄᓇᕗᑦ 
ᒐᕙᒪᖓ−ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐸᖕᓇᐃᔨᖏᑦ ᓄᓇᓕᕆᔨᖏᓪᓗ ᑎᑎᕋᓚᐅᕐᐳᖅ ᑎᑎᕋᐅᔭᒐᒥ 
ᐸᖕᓇᐅᑎᒥ ᐊᖏᖅᑕᐅᓂᖕᒧᑦ ᐅᓂᒃᑳᒥ ᔫᓂ 18, 2021−ᒥᑦ. 

ᑰᒃᕕᑕᖃᙱᑦᑐᖅ, ᐃᒪᕐᓱᒥᓪᓘᓐᓃᑦ ᐅᖓᓯᒃᑎᒋᔪᒥ 100 ᒦᑕ ᐱᓕᕆᐊᑉ ᐃᓂᖓᓂᑦ. ᐃᓂᓕᐅᕐᑕᐅᓯᒪᙱᑦᑐᑦ 
ᐆᒪᔪᕐᓄᑦ, ᐃᒪᕐᒥᐅᑕᓂ ᓴᐳᑎᔭᐅᓯᒪᔪᓂ, ᓄᓇᕗᒻᒥᑦ ᑲᓇᑕᒥᓪᓘᓐᓃᑦ ᒥᕐᖑᐃᖅᓯᕐᕕᖕᒥᑦ ᐅᕝᕙᓘᓐᓃᑦ ᐃᓄᐃᑦ 
ᓄᓇᖁᑎᖏᑦ ᓈᒻᒪᙱᓕᐅᕈᑎᖃᙱᑦᑐᑦ ᐊᐅᓚᐅᑎᒃᓴᖃᕐᕕᐅᑉ ᐃᓂᖓᓂ. ᐃᑦᑕᕐᓂᓴᓄ ᐊᒃᑐᕐᑕᐅᓂᖓᓄ 
ᖃᐅᔨᓴᓛᕐᑐᑦ ᔪᓚᐃ 2021−ᒥᑦ ᖃᐅᔨᓇᓱᒃᓗᑎᒃ ᐃᑦᑕᕐᓂᓴᒃᑯᕕᖃᕋᔭᖕᒪᖔᑦ ᓈᒻᒪᙱᓕᐅᕈᑎᓇᔭᕐᑐᒥ ᐱᓕᕆᐊᒧ 
ᓇᓗᓇᐃᔭᐃᓗᑎᒃᓗ ᐱᓗᐊᕐᑎᑦᑕᐃᓕᒪᓗᒋᓪᓘᓐᓃᑦ ᐆᒃᑐᕋᕐᑕᐅᓂᐊᕐᑐ. 

ᓂᕆᐅᒋᔭᐅᔪᑦ ᐱᓕᕆᐊᒧᑦ ᐅᓪᓗᖏᑦ ᑎᑎᕋᕐᓯᒪᔪᒥᑦ 1. 

ᑎᑎᖅᓯᒪᔪᖅ 1: ᐅᓪᓗᕐᓯᐅᑎᖏᑦ ᐅᖅᓱᖅᑑᕐᒥ ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᖕᒧᑦ ᐱᓕᕆᐊᖅ 
ᐱᓕᕆᐊᒃᓴᖅ ᓂᕆᐅᒋᔭᐅᔪᑦ ᐱᐊᓂᒃᑕᓄᑦ  



 
ᐅᖅᓱᖅᑑᒥᑦ ᓄᑖᖅ ᐊᐅᓚᐅᑎᖃᕐᕕᒃᓴᒧᑦ ᐱᓕᕆᐊᖅ 

ᓄᓇᑖᕐᓗᓂ ᐱᐊᓂᒃᑕᐅᓗᓂᓗ ᐃᑦᑕᕐᓂᓴᖃᕐᕕᖕᒧᑦ 
ᐊᒃᑐᖅᑕᐅᓂᕐᒧᑦ ᖃᐅᔨᓴᕐᓂᖅ ᒫᑦᓯ 2021-ᒥ ᒫᑦᓯ 2022-ᒧ 

 ᓇᓗᓇᐃᔭᖅᓯᒪᔪᑦ ᐊᐅᓚᔾᔪᑎᓄᑦ ᐱᒋᐊᖅᑕᐅᓗᑎ  ᐊᐃᕆᓕ 2022−ᒥᑦ ᒫᑦᓯ 2023−ᒧᑦ 
ᑳᑐᓛᓕᕆᓂᖅ ᓂᐅᕕᕐᓂᕐᓗ ᐊᐃᕆᓕ 2023−ᒥᑦ ᒫᑦᓯ 2024−ᒧᑦ 

ᓴᓇᔭᐅᓂᖓ  ᐊᐃᕆᓕ 2024−ᒥᑦ ᑎᓯᐱᕆ 2025 (ᐊᕐᕌᒎᑉ 
ᐃᓚᐃᓐᓇᒐᓂ) 

ᖃᐅᓴᕐᓂᖅ ᐊᑐᓕᕐᑎᑕᐅᓂᖓᓗ ᔭᓄᐊᕆ 2026−ᒥ ᒫᑦᓯ 2026−ᒧᑦ 
ᐊᐅᓚᐅᑎᖃᕐᕕᒃ ᑐᓂᔭᐅᓗᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᕐᑎᖏᓐᓄᑦ ᒫᔾᔨ/ᐊᐃᕆᓕ 2026 

ᒫᓂᐸᓗᒃ, 21 ᐃᖅᑲᓇᐃᔭᕐᑎᑦ ᓴᓇᕝᕕᖕᒦᑦᑕᕆᐊᖃᕐᓂᐊᕐᑐᑦ ᓴᓇᔭᐅᓂᖓᓂᑦ. ᑕᒪᓐᓇ ᓂᑭᑦᑖᕈᑕᐅᓂᐊᕐᑐᖅ 
ᓴᓇᔭᐅᓂᖓ ᒪᓕᒃᓗᒍ. ᑳᑐᓛᒃᑖᖅᑎᑕᐅᔪᖅ ᓴᓇᔭᐅᓂᖓᓄ ᐊᑭᑦᑐᕋᐅᑎᓂᒃᑯ ᖃᐅᔨᔾᔪᑕᐅᓂᐊᕐᐳᖅ 
ᐃᖅᑲᓇᐃᔭᕐᑎᖃᕆᐊᖃᕐᓂᖏᓐᓂᑦ ᒪᓕᒃᓂᐊᕐᓗᒍ ᐱᓕᕆᐊᖑᔭᕆᐊᓕᑦ. ᑳᓐᑐᓛᖃᕐᑐᑦ ᒪᓕᒋᐊᖃᕐᓂᐊᕐᑐᑦ ᐃᓄᖕᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᖓᓂ ᑕᒪᐃᓐᓂᓕᒫᖅ ᓴᓇᔭᐅᓂᖓᓂᑦ.  

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖃᕐᑐᑦ ᐅᖅᓱᖅᑑᒥᑦ ᑲᒪᓲᑦ ᖃᐅᑕᒫᑦ ᐊᐅᓚᑕᐅᕙᖕᓂᖏᓐᓂᑦ 
ᐊᐅᓚᐅᑎᖃᕐᕕᐅᑉ. ᐃᓚᐅᓪᓗᓂ ᐊᐅᓚᐅᑎᖃᕐᕕᖕᒥᑦ ᐊᖓᔪᖅᑳᖅ, ᒪᕐᕉᒃᓗ ᐃᓚᐅᓐᓇᒃᑯᑦ ᐃᖅᑲᓇᐃᔭᖅᑏᒃ 
ᐃᑲᔪᖅᑏᒃ. ᐃᖅᑲᓇᐃᔭᖅᑎᒋᔭᑦ ᓅᓛᕐᑐᑦ ᓄᑖᒧᑦ ᐊᐅᓚᐅᑎᖃᕐᕕᖕᒧᑦ ᓴᓇᔭᐅᕌᓂᒃᐸᑦ ᐊᑐᕈᓐᓇᕐᓯᑎᑕᐅᓗᓂᓗ. 
ᓄᑖᓂ ᐃᖅᑲᓇᐃᔭᖅᑎᑖᔾᔮᕋᓱᒋᔭᐅᙱᑦᑐᑦ ᐱᓕᕆᐊᖑᓚᐅᕐᑎᓪᓗᒍ ᐅᓇ.  

ᐃᓚᒃᓴᒐᐃᑦ ᐃᒡᓗᒃᓴᒧᑦ ᐱᓕᕆᐊᒧᑦ ᐅᒥᐊᕐᔪᐊᒃᑯ ᑎᑭᓛᕐᑐᑦ. ᐃᓚᖏᑦ ᐃᓚᒃᓴᐃᑦ ᓄᓇᓕᖕᓂᑦ ᐱᔭᐅᔪᓐᓇᕐᑐᑦ 
ᖃᖓᑕᓲᒃᑰᕐᑎᑕᐅᓗᑎᒃᓘᓐᓃᑦ ᐊᖏᓂᖏᑦ ᐊᒥᓲᓂᖏᑦ ᒪᓕᒃᑕᐅᓗᑎᒃ. ᑳᓐᑐᓛᖃᕐᑎᐅᔪᖅ ᑲᒪᓂᐊᕐᑐᖅ 
ᐃᓚᒃᓴᖃᕐᑎᑦᑎᓂᖕᓂᑦ ᐱᖁᑎᓂᑦ. ᐃᒻᒪᖄ ᑳᓐᑐᓛᒃᑎᑦᑎᒃᑲᓐᓂᕈᓐᓇᕐᓗᓂ ᓄᓇᓕᖕᓂᑦ ᐊᑐᐃᓐᓇᐅᔪᓂ ᐱᖁᑎᓂ 
ᑎᑭᑎᑦᑎᓗᓂᓘᓐᓃᑦ ᐱᖁᑎᓂᑦ ᓄᓇᓕᖕᓄᑦ ᐅᒥᐊᕐᔪᐊᒃᑯᑦ.   

ᐅᓇ ᐱᓕᕆᐊᖅ ᓂᕆᐅᒋᔭᐅᔪᖅ ᐊᑲᐅᓈᕈᑕᐅᓂᐊᕐᓗᓂ ᕼᐋᒻᒪᓚᒃᑯᓐᓄᑦ ᐅᖅᓱᖅᑑᒥᑦ ᓈᒻᒪᑦᑎᐊᕐᑐᓂ ᐊᑐᕐᓗᑎᒃ 
ᐅᖅᓱᐊᓗᖕᒥᑦ, ᐊᑐᒃᑲᓐᓂᒐᒃᓴᐅᙱᑦᑐᖅ, ᒥᒃᖠᒋᐊᕈᑎᒃᓴᕐᓗ ᐃᓯᐊᕿᔪᑦ ᐳᔪᕐᒧᑦ. ᐆᒻᒪᖅᑯᑎᓕᕆᔨᒃᑯᓐᓂᑦᑕᐅᖅ 
ᐱᐅᓯᕚᓪᓕᕈᑕᐅᓂᐊᕐᑐᖅ ᐊᐅᓚᐅᑎ ᓯᐊᒻᒪᒍᑎᖏᓐᓄᑦ ᓄᓇᓕᖕᓂᑦ, ᐃᑲᔪᕐᓗᑎᒃ ᓄᓇᓕᑦ ᐱᕈᕐᐸᓪᓕᐊᓂᖓᓂ 
ᐱᐊᓂᒃᓗᓂᔾᔪᒃᓗ ᐱᓕᕆᐊᒃᓴᑎᒃ ᐱᖃᕐᑎᑦᑎᓂᐊᕐᓗᑎᒃ ᐊᑦᑕᕐᓇᙱᑦᑐᒥᑦ, ᓈᒻᒪᒃᑐᓂᑦ ᐆᒻᒪᖅᑯᑎᓂᑦ ᓄᓇᓕᖕᓄᑦ 
ᐱᔨᑦᑎᕐᑕᖏᓐᓄᑦ. 


